
Әlavә XV 

Naxçıvan Muxtar Respublikasının 

Maliyyә Nazirliyinin “14” fevral 2025-ci il 

tarixli “3-23-69/3-1-63/2025” nömrәli 

Әmri ilә tәsdiq edilmişdir. 

 

Naxçıvan Muxtar Respublikası Maliyyә Nazirliyinin 

Culfa Rayon Maliyyә Şöbәsi haqqında 

 

Ә S A S N A M Ә 

 

1. Ümumi müddәalar 

 

1.1. Naxçıvan Muxtar Respublikasının Maliyyә Nazirliyinin Culfa Rayonu üzrә Maliyyә 

Şöbәsi (bundan sonra -  Şöbә) öz sәlahiyyәtlәri çәrçivәsindә Culfa rayonunda (bundan sonra 

- rayon) maliyyә siyasәtini hәyata keçirәn, yerli gәlir vә xәrclәr üzrә büdcә vә büdcәdәnkәnar 

vәsaitlәrin layihәlәrini hazırlayan, Naxçıvan Muxtar Respublikası büdcәsinin yerli vә 

mәrkәzlәşdirilmiş xәrclәri üzrә kassa icrasını hәyata keçirәn vә hәmin maliyyә әmәliyyatlarının 

uçotunu aparan, yerli xәrclәr üzrә dövlәtin adından büdcә tәşkilatları qarşısında öhdәliklәr 

qәbul edәn Naxçıvan Muxtar Respublikası Maliyyә Nazirliyinin yerli bölmәsidir. 

1.2. Şöbә öz fәaliyyәtindә Azәrbaycan Respublikası vә Naxçıvan Muxtar 

Respublikasının Konstitusiyalarını, Azәrbaycan Respublikası vә Naxçıvan Muxtar 

Respublikasının Qanunlarını, Azәrbaycan Respublikası Prezidentinin vә Naxçıvan Muxtar 

Respublikası Ali Mәclisi sәdrinin Fәrman vә Sәrәncamlarını, Azәrbaycan Respublikası vә 

Naxçıvan Muxtar Respublikası Nazirlәr Kabinetinin Qәrar vә Sәrәncamlarını, Azәrbaycan 

Respublikası vә Naxçıvan Muxtar Respublikası Maliyyә Nazirliyinin Kollegiyasının qәrarlarını, 

Naxçıvan Muxtar Respublikası Maliyyә Nazirliyinin Әsasnamәsini, Nazirliyin әmr vә 

sәrәncamlarını, bu  Әsasnamәni vә hәr il üçün tәsdiq olunan iş planını rәhbәr tutur 

1.3. Şöbә öz vәzifәlәrini yerinә yetirәrkәn vә hüquqlarını hәyata keçirәrkәn öz 

sәlahiyyәtlәri çәrçivәsindә Naxçıvan Muxtar Respublikası Maliyyә Nazirliyinin Aparatının 

struktur bölmәlәri, Nazirliyin strukturuna daxil olan qurumlar, icra hakimiyyәti orqanları, yerli 

özünüidarәetmә orqanları vә qeyri-hökumәt tәşkilatları, habelә müәssisә, idarә vә tәşkilatlar 

ilә qarşılıqlı әlaqәdә fәaliyyәt göstәrir. 

1.4. Şöbә müstәqil balansa, qanunvericiliyә uyğun sәrәncamında olan dövlәt 



әmlakına, xәzinә vә bank hesablarına, üzәrindә Azәrbaycan Respublikasının Dövlәt gerbinin 

tәsviri, Naxçıvan Muxtar Respublikası Maliyyә Nazirliyinin vә öz adı hәkk olunmuş möhürә, 

müvafiq ştamplara vә blanklara malikdir. 

1.5. Şöbәnin saxlanma xәrclәri vә fәaliyyәti Naxçıvan Muxtar Respublikası 

büdcәsinin vәsaiti vә qanunvericiliklә nәzәrdә tutulan digәr mәnbәlәr hesabına 

maliyyәlәşdirilir. 

1.6. Şöbә Culfa şәhәrindә yerlәşir. 

 

2. Şöbәnin fәaliyyәt istiqamәtlәri 

2.1. Şöbәnin fәaliyyәt istiqamәtlәri aşağıdakılardır: 

2.1.1. Dövlәtin vahid maliyyә siyasәtinin rayonda hәyata keçirilmәsini tәmin 

edir; 

2.1.2. Rayonun yerli gәlir vә xәrclәri üzrә büdcә vә büdcәdәnkәnar vәsaitlәrin 

layihәlәrinin hazırlanmasını tәşkil vә tәmin edir; 

2.1.3. Öz sәlahiyyәtlәri çәrçivәsindә Naxçıvan Muxtar Respublikası büdcәsinin 

icrasını yerinә yetirmәklә büdcә gәlirlәrinin büdcәyә daxil olmasını vә 

xәrclәrin vahid büdcә tәsnifatına uyğun olaraq ünvanlı istifadәsini tәmin 

edir; 

2.1.4. Büdcә tәşkilatlarının satın aldığı mallara, qәbul etdiyi iş vә xidmәtlәrin 

dәyәrinin real bazar dәyәrinә uyğunluğunu araşdırır, öz sәlahiyyәtlәri 

çәrçivәsindә dövlәt (büdcә) öhdәliklәri götürür vә bu öhdәliklәr 

çәrçivәsindә satınalmalardan yaranan kreditor borclarının ödәnilmәsini 

hәyata keçirir; 

2.1.5. Qanunvericiliklә müәyyәn edilmiş digәr istiqamәtlәrdә fәaliyyәt göstәrir. 

 

3. Şöbәnin vәzifәlәri 

3.1. Şöbә bu Әsasnamә ilә müәyyәn edilmiş fәaliyyәt istiqamәtlәrinә uyğun olaraq 

aşağıdakı vәzifәlәri hәyata keçirir: 

3.1.1. Aidiyyәti orqanlarla birlikdә rayonun iqtisadiyyatının mövcud vәziyyәtini 

tәhlil etmәk vә maliyyә, büdcә, vergi, mühasibat uçotu sahәsindә dövlәt 

siyasәtinin hazırlanmasına vә tәkmillәşdirilmәsinә dair tәkliflәr vermәk; 

3.1.2. Hәr il növbәti büdcә ili üzrә vә sonrakı üç il üçün rayonun yerli gәlir vә 

xәrclәrinin, büdcәdәnkәnar vәsaitlәrin layihәlәrini tәrtib etmәk vә 

müvafiq qaydada Naxçıvan Muxtar Respublikasının Maliyyә Nazirliyinә 



tәqdim etmәk; 

3.1.3. Rayon yerli xәrclәrindәn maliyyәlәşәn vә maliyyә yardımı alan 

tәşkilatlardan növbәti il vә sonrakı üç il üçün büdcә layihәlәrini alaraq 

bunun әsasında müvafiq layihәni hazırlamaq vә Naxçıvan Muxtar 

Respublikasının Maliyyә Nazirliyinә tәqdim etmәk; 

3.1.4. Müvafiq büdcә ili üzrә yerli gәlir vә xәrclәrin tәsdiq olunmuş göstәricilәri 

әsasında rüblük, zәruri hallarda aylıq bölgülәrә uyğun büdcә 

tәşkilatlarının büdcә vә büdcәdәnkәnar xәrclәr smetalarının bölgüsünü 

aparmaq 

3.1.5. Naxçıvan Muxtar Respublikası büdcәsinin icrası prosesindә, zәrurәt 

yarandıqda, qanunvericiliyә uyğun olaraq sәlahiyyәtlәri daxilindә tәsdiq 

olunmuş büdcә ayırmaları hәddindә, funksional tәsnifatın bölmәlәri 

daxilindә, iqtisadi tәsnifatın bölmә, kömәkçi bölmә, paraqraf, maddә vә 

yarımmaddәlәri arasında dәyişiklik edilmәsi üçün müvafiq qaydada 

Naxçıvan Muxtar Respublikasının Maliyyә Nazirliyinә tәkliflәr vermәk; 

3.1.6. Zәrurәt yarandıqda, müvafiq büdcә ili әrzindә qanunvericiliyә uyğun 

olaraq rayonun yerli gәlir vә xәrclәrinin dәqiqlәşdirilmәsi barәdә tәkliflәr 

hazırlamaq vә müvafiq qaydada Naxçıvan Muxtar Respublikasının 

Maliyyә Nazirliyinә tәqdim etmәk; 

3.1.7. Rayonun yerli gәlir vә xәrclәrinin iqtisadi cәhәtdәn әsaslandırılmış 

proqnozlaşmasını tәşkil etmәk, bütün tәdiyyә növlәri üzrә gәlirlәrin 

vaxtında büdcәyә daxil olması üçün tәdbirlәr görmәk; 

3.1.8. Rayonun yerli gәlir vә xәrclәrinin, habelә aidiyyәti üzrә mәrkәzlәşdirilmiş 

gәlir vә xәrclәrin icrası haqqında aylıq, rüblük vә illik hesabatları tәrtib vә 

tәhlil etmәk vә onları Naxçıvan Muxtar Respublikasının Maliyyә 

Nazirliyinә tәqdim etmәk; 

3.1.9. Yerli xәrclәrdәn maliyyәlәşәn tәşkilatların tәlәbnamәlәrinә әsasәn 

onların xәrc smetalarında nәzәrdә tutulmuş vәsait hәddindә 

maliyyәlәşmәsini hәyata keçirmәk; 

3.1.10. Xәzinә tranzit hesabı üzrә әmәliyyatları mövcud qanunvericiliyә uyğun 

olaraq hәyata keçirmәk vә onların hәrәkәtinә nәzarәt etmәk; 



3.1.11. Aidiyyәti üzrә büdcә vә büdcәdәnkәnar daxilolmaların mәdaxil edilmәsi, 

onların büdcә sәviyyәlәri arasında müәyyәn edilmiş qaydada 

bölüşdürülmәsini hәyata keçirmәk; 

3.1.12. Naxçıvan Muxtar Respublikası Maliyyә Nazirliyinin razılığına әsasәn 

büdcә tәşkilatlarına xәzinә hesab kitablarını açmaq, öhdәlik, mal (iş vә 

xidmәtlәrin) alışı sәnәdlәrinin vә kassa xәrci üzrә sifarişlәrin 

düzgünlüyünә vә vәsait qalıqlarının mövcudluğuna nәzarәti hәyata 

keçirmәk; 

3.1.13. Naxçıvan Muxtar Respublikası Maliyyә Nazirliyinin Xәzinә şöbәsi vә 

müvәkkil banklarla resursların vә pul vәsaitlәrinin hәrәkәtinin 

üzlәşdirilmәsini vә hesabat ilinin sonunda qalıqların müvafiq qaydada 

qaytarılmasını tәmin etmәk; 

3.1.14. Xәzinә işlәrini müvafiq qaydalara uyğun qurmaq, büdcә vәsaitinin 

hәrәkәtini xәzinә hesablarında düzgün әks etdirmәk, mövcud kredit 

resursu vә büdcә limiti hәddinin gözlәnilmәsi prinsipinә әmәl etmәk, 

ödәniş üçün әsas olan tәsdiqedici sәnәdlәrin mövcud qanunvericiliyә 

uyğunluğuna nәzarәt etmәk; 

3.1.15. Xәzinә işlәrini normativ sәnәdlәrin tәlәblәrinә uyğun tәşkil etmәk vә 

aparmaq; 

3.1.16. Aidiyyәti üzrә Naxçıvan Muxtar Respublikası büdcәsinin 

mәrkәzlәşdirilmiş vә yerli xәrclәrindәn, hәmçinin büdcәdәnkәnar dövlәt 

fondlarından ayrılan büdcә vә büdcәdәnkәnar vәsaitlәrin tәyinatı üzrә 

istifadә olunmasına cari nәzarәti hәyata keçirmәk; 

3.1.17. Xidmәti vәzifәlәrin icrası zamanı dövlәt vәsaitlәrinin mәnimsәnilmәsi vә 

digәr qanun pozuntuları aşkar olunduqda Naxçıvan Muxtar 

Respublikasının Maliyyә Nazirliyi ilә razılaşdırmaqla öz sәlahiyyәtlәri 

daxilindә qanunvericiliyә uyğun olaraq tәdbirlәr görmәk vә ya bu barәdә 

Naxçıvan Muxtar Respublikasının Maliyyә Nazirliyinә tәqdimat vermәk; 

3.1.18. Müәyyәn olunmuş qaydada, lakin Naxçıvan Muxtar Respublikası 

büdcәsinin tәsdiq olunmuş göstәricilәrindәn artıq olmamaq şәrtilә büdcә 

xәrclәri üzrә dövlәtin adından aidiyyәti üzrә büdcә tәşkilatları qarşısında 

öhdәlik götürmәk, bu öhdәliklәr çәrçivәsindә alınmış mal, iş vә xidmәtlәri 



xәzinә uçotuna qәbul etmәk vә kassa xәrclәri aparmaq; 

3.1.19. Xidmәt göstәrdiyi mәrkәzlәşdirilmiş vә yerli xәrclәrdәn maliyyәlәşәn 

büdcә tәşkilatları üzrә maliyyә әmәliyyatlarını müvafiq uçot qaydalarına 

uyğun hәyata keçirmәk; 

3.1.20. Naxçıvan Muxtar Respublikasının büdcәsinә artıq ödәnilmiş vergilәrin vә 

qeyri-vergi ödәnişlәrinin qanunvericilikdә nәzәrdә tutulmuş qaydada 

Naxçıvan Muxtar Respublikası büdcәsindәn qaytarılması ilә bağlı 

Naxçıvan Muxtar Respublikasının Maliyyә Nazirliyinә tәkliflәr vermәk; 

3.1.21. Naxçıvan Muxtar Respublikası büdcәsindәn maliyyәlәşәn idarә vә 

tәşkilatlarda vәzifә (tarif) maaşlarının düzgün tәtbiqinә vә әmәyin 

ödәnilmәsi, eyni zamanda istәnilәn xәrc maddәsi ilә bağlı digәr xәrc 

әsaslarının qanunauyğunluğuna öz sәlahiyyәtlәri daxilindә nәzarәt 

etmәk, aidiyyәti üzrә dövlәt orqanlarının strukturunun tәkmillәşdirilmәsi 

vә ştat vahidlәrinin müәyyәn edilmәsi ilә bağlı Naxçıvan Muxtar 

Respublikasının Maliyyә Nazirliyinә tәkliflәr vermәk; 

3.1.22. Öz sәlahiyyәtlәri çәrçivәsindә büdcәdәn maliyyәlәşәn tәşkilatlarda 

çalışan işçilәrin әmәyinin ödәnilmәsi sisteminin tәkmillәşdirilmәsi vә 

әhalinin sosial müdafiәsi üzrә tәdbirlәrin hәyata keçirilmәsindә iştirak 

etmәk; 

3.1.23. Büdcәdәn maliyyәlәşәn tәşkilatlarda mühasibat uçotunun aparılmasına 

cari nәzarәti vә metodiki kömәkliyi hәyata keçirmәk; 

3.1.24. Qanunvericiliklә müәyyәn edilmiş hallarda vә öz sәlahiyyәtlәri daxilindә 

ciddi hesabat blanklarına dair hesabatların alınmasını, tәhlilini vә 

istifadәsinә nәzarәti tәmin etmәk; 

3.1.25. Mәhkәmәnin qanuni qüvvәyә minmiş qәrarı әsasında dövlәt 

mülkiyyәtinә keçmәklә müsadirә edilmiş, qanunvericiliyә uyğun olaraq 

sahibsiz hesab edilәn, vәrәsәlik hüququ әsasında dövlәt mülkiyyәtinә 

keçәn әmlakın vә maliyyә idarәsinә tәhvil verilәn dәfinәlәrin Şöbәdә 

operativ uçotunun aparılmasını vә bu barәdә mütәmadi olaraq Naxçıvan 

Muxtar Respublikasının Maliyyә Nazirliyinә mәlumatın verilmәsini tәşkil 

etmәk; 

3.1.26. Qanunvericiliklә vә bu Әsasnamә ilә Şöbәnin fәaliyyәt dairәsinә aid 



edilmiş mәsәlәlәr üzrә normativ hüquqi tәnzimlәnmәdә iştirak etmәk vә 

bununla bağlı Naxçıvan Muxtar Respublikasının Maliyyә Nazirliyinә 

tәkliflәr vermәk; 

3.1.27. Öz sәlahiyyәtlәri daxilindә insan vә vәtәndaş hüquqlarının, azadlıqlarının 

hәyata keçirilmәsini tәmin etmәk vә onların pozulmasının qarşısını 

almaq; 

3.1.28. Qanunvericiliyә uyğun olaraq dövlәt sirrinin vә mәxfilik rejiminin 

qorunması üçün zәruri tәdbirlәr, habelә fәaliyyәt istiqamәtlәrinә uyğun 

tәhlükәsizlik tәdbirlәri görülmәsindә Şöbәnin sәlahiyyәtlәri daxilindә 

iştirak etmәk; 

3.1.29. Naxçıvan Muxtar Respublikası büdcәsindәn maliyyәşәn tәşkilatlardan, 

Nazirliyin yerli bölmәlәrindәn, digәr tәşkilatlardan daxil olan sorğu vә 

mәktublara, hәmçinin vәtәndaşların әrizә vә şikayәtlәrinә cavab vә 

tәkliflәr hazırlamaq; 

3.1.30. Fәaliyyәt istiqamәtlәrinә uyğun olaraq qanunvericiliklә nәzәrdә tutulmuş 

digәr vәzifәlәri yerinә yetirmәk. 

 

4. Şöbәnin hüquqları 

4.1. Şöbәnin öz vәzifәlәrini yerinә yetirmәk üçün aşağıdakı hüquqlara malikdir: 

4.1.1. Mövcud qanunvericiliklә müәyyәn edilmiş müddәt әrzindә vә qaydada 

növbәti büdcә ili üzrә Naxçıvan Muxtar Respublikası büdcәsinin 

göstәricilәrinin tәrtibi üçün lazım olan әsaslandırmış materialları vә 

hesablamaları yerli xәrclәrdәn maliyyәlәşәn büdcә tәşkilatlarından, 

zәrurәt yarandıqda mülkiyyәt vә tәşkilati-hüquqi formasından asılı 

olmayaraq digәr hüquqi şәxslәrdәn vә bәlәdiyyәlәrdәn almaq; 

4.1.2. Yerli xәrclәrdәn maliyyәlәşәn büdcә tәşkilatları vә Naxçıvan Muxtar 

Respublikası büdcәsinin yerli xәrclәrindәn dotasiya, subsidiya, 

subvensiya vә digәr maliyyә yardımları alan tәşkilatlardan hәmin 

vәsaitlәrdәn istifadә barәdә müәyyәn olunmuş qaydada aylıq, rüblük vә 

ilin әvvәlindәn artan yekunla funksional, iqtisadi vә inzibati tәsnifat üzrә 

hesabatlar almaq; 

4.1.3. Aidiyyәti üzrә Naxçıvan Muxtar Respublikası büdcәsinin 

mәrkәzlәşdirilmiş vә yerli xәrclәrindәn, dövlәt fondlarından ayrılmış 



büdcә vә büdcәdәnkәnar vәsaitin tәyinatı üzrә xәrclәnmәmәsi aşkar 

olunduğu, habelә vәsaitin xәrclәnmәsinә dair müvafiq hesabatlar tәqdim 

edilmәdiyi hallarda öz sәlahiyyәtlәri çәrçivәsindә tәdbirlәr görmәk vә bu 

barәdә Naxçıvan Muxtar Respublikasının Maliyyә Nazirliyinә mәlumat 

vermәk; 

4.1.4. Naxçıvan Muxtar Respublikası büdcәsinin icrası ilә bağlı yerli xәrclәrdәn 

maliyyәlәşәn tәşkilatlardan hesabatların vaxtında tәqdim edilmәsini tәlәb 

etmәk, yerli gәlir vә xәrclәrin layihәsinin tәrtib olunması vә onun icrasının 

tәşkili üçün idarә, tәşkilat vә müәssisәlәrdәn, dövlәt büdcәsindәn 

dotasiya vә maliyyә yardımı alan tәşkilatlardan hesabatları vә digәr 

zәruri materialları almaq vә onların әsasında müvafiq büdcә layihәlәri 

hazırlamaq; 

4.1.5. Rayon üzrә Naxçıvan Muxtar Respublikası büdcәsindәn maliyyәlәşәn 

tәşkilatların strukturunun tәkmillәşdirilmәsi, lüzumsuz xәrclәrin 

azaldılması ilә bağlı tәkliflәr vermәk; 

4.1.6. Yerli gәlirlәrin artırılması imkanlarının araşdırılması mәqsәdilә dövlәt 

mülkiyyәtindә olan müәssisәlәrin maliyyә-tәsәrrüfat fәaliyyәtini tәhlil 

etmәk, bu tәhlil üçün tәlәb olunan mәlumat vә sәnәdlәri hәmin 

müәssisәlәrdәn sorğu etmәk vә almaq; 

4.1.7. Rayonun sosial-iqtisadi vәziyyәtinin tәhlili әsasında büdcә 

daxilolmalarının artırılmasına yönәlmiş tәkliflәr hazırlamaq; 

4.1.8. Fәaliyyәt göstәrdiyi sahә üzrә dövlәt vә yerli özünüidarәetmә 

orqanlarına, fiziki vә hüquqi şәxslәrә zәruri mәlumatlar (sәnәdlәr) barәdә 

sorğu vermәk vә onlardan belә mәlumatları almaq; 

4.1.9. Fәaliyyәt istiqamәtlәrinә uyğun rәy vermәk, tәhlillәr vә ümumilәşdirmәlәr 

aparmaq, analitik materiallar hazırlamaq, Şöbәnin idarә edilmәsi üzrә 

tәdqiqatlar aparmaq, tәkliflәr vermәk; 

4.1.10. Fәaliyyәt istiqamәtlәrinә uyğun olaraq qanunvericiliklә nәzәrdә tutulmuş 

digәr hüquqları hәyata keçirmәk. 

 

5. Şöbәnin fәaliyyәtinin tәşkili 

5.1.  Şöbәnin strukturu, ştat cәdvәli vә işçilәrinin ümumi say tәrkibi Naxçıvan Muxtar 

Respublikasının maliyyә naziri tәrәfindәn müәyyәn edilir. 

5.2.  Şöbәyә Naxçıvan Muxtar Respublikasının maliyyә naziri tәrәfindәn vәzifәyә tәyin 



vә vәzifәdәn azad edilәn, Şöbәyә hәvalә edilmiş vәzifәlәrin yerinә yetirilmәsi vә hüquqların 

hәyata keçirilmәsi üçün şәxsәn mәsuliyyәt daşıyan  müdir rәhbәrlik edir. 

5.3.  Şöbәnin bütün işçilәrinin vәzifәyә tәyin vә vәzifәdәn azad edilmәsi, şöbә 

müdirinin tәqdimatına әsasәn isә onlar barәsindә hәvәslәndirmә vә intizam tәnbeh tәdbirlәri 

görülmәsi Naxçıvan Muxtar Respublikasının maliyyә naziri tәrәfindәn hәyata keçirilir.  

5.4. Şöbә müdiri aşağıdakı sәlahiyyәtlәrә malikdir: 

5.4.1 Şöbәnin fәaliyyәtini tәşkil edir vә ona rәhbәrlik edir; 

5.4.2 Müәyyәn edilmiş әmәyin ödәnilmәsi fondu vә şöbәnin ştat cәdvәli 

әsasında xәrclәr smetasını tәsdiq edilmәk üçün Naxçıvan Muxtar 

Respublikasının Maliyyә Nazirliyinә tәqdim edir; 

5.4.3 Şöbәnin xәrclәr smetasına uyğun olaraq ona ayrılmış vәsaitin 

istifadәsinә sәrәncam verir; 

5.4.4 İşçilәrin ixtisasının artırılması vә onların peşә hazırlığının tәmin edilmәsi 

üçün müvafiq tәdbirlәr görür; 

5.4.5 Sәlahiyyәtlәri daxilindә icrası mәcburi olan әmr vә göstәrişlәr verir; 

5.4.6 Bütün dövlәt orqanları, yerli özünüidarәetmә orqanları, hüquqi vә fiziki 

şәxslәrlә münasibәtlәrdә Şöbәni vәkalәtnamәsiz tәmsil edir; 

5.4.7 Şöbәnin işçilәri arasında vәzifә bölgüsü aparır vә onların arasında 

qarşılıqlı faәliyyәtini tәmin edir; 

5.4.8 Şöbәnin bütün әmәkdaşlarının vәzifәyә tәyin olunmaları, zәruri olduqda 

vәzifәdәn azad edilmәlәri, onlar barәsindә hәvәslәndirmә vә intizam 

tәnbehi tәdbirlәrinin görülmәsi üçün Maliyyә Nazirliyinә tәqdimat verir; 

5.4.9 Şöbәnin fәaliyyәti barәdә Nazirliyin rәhbәrliyinә mütәmadi olaraq 

hesabat verir; 

5.4.10 Şöbәdә kargüzarlıq işlәrinin Azәrbaycan Respublikası Prezidentinin 

2003-cü il 27 sentyabr tarixli 935 nömrәli Fәrmanı ilә tәsdiq edilmiş 

“Dövlәt orqanlarında, dövlәt mülkiyyәtindә olan vә paylarının 

(sәhmlәrinin) nәzarәt zәrfi dövlәtә mәxsus olan hüquqi şәxslәrdә vә 

büdcә tәşkilatlarında kargüzarlığın aparılmasına dair Tәlimat”a müvafiq 

sahәni tәnzimlәyәn digәr qanunvericilik aktlarına uyğun aparılmasını vә 



mәxfilik rejimini tәmin edir; 

5.4.11 Azәrbaycan Respublikasının qanunvericiliyinә uyğun olaraq digәr 

sәlahiyyәtlәri hәyata keçirir vә hüquqlardan istifadә edir. 

5.5. Şöbәnin әmәkdaşları vәzifә tәlimatlarına uyğun olaraq Şöbәnin bu Әsasnamә ilә 

müәyyәn edilmiş vәzifәlәrinin icrasının hәyata keçirilmәsini tәmin edirlәr. 

5.6. Şöbәnin hәr bir әmәkdaşı vәzifә tәlimatlarında nәzәrdә tutulmuş vәzifәlәrin 

vaxtında yerinә yetirilmәsinә, elәcә dә hazırladığı, araşdırdığı vә imzaladığı sәnәdin 

Azәrbaycan Respublikasının qanunvericilik aktarına, Nazirliyin rәhbәrliyinin qәrarlarına 

uyğunluğuna görә bu Әsasnamә ilә müәyyәn edilmiş vәzifәlәr çәrçivәsindә şәxsәn mәsuliyyәt 

daşıyır. 

 

 


